
АҚМОЛА ОБЛЫСЫ ЖАҒДАЙЫНДА МИНИМАЛДЫ ЖӘНЕ НӨЛДІК
ТЕХНОЛОГИЯЛАРДЫҢ ТОПЫРАҚТЫҢ АГРОФИЗИКАЛЫҚ
ҚАСИЕТТЕРІНЕ ЖӘНЕ НОҚАТТЫҢ ӨНІМДІЛІГІНЕ ӘСЕРІ

Сенкебаев Б.Т.

Зерттеу жұмысы Ақмола облысы, Целинноград ауданы, «Ақмола-
Феникс» АҚ да 2013-2014 жылдары жүргізілді. Зерттеу нысаны ретінде
танапты минималды және нөлдік технологиялармен ноқат дақылын себер
алдында өңдеу.

Зерттеу мақсаты - төрт танапты жеміс алмастыру ауыспалы егісінде
жүргізілді. Жаздық бидайдан кейін ноқаттың Юбелейный сұрпын
орналастырып дәстүрлі, минималды І, минималды ІІ, және нөлдік
технологиямен өсіру тиімділігі зерттелді.

Юбелейный-орташа мерзімде пісетін жоғары өнімді сұрып. Өсіп-даму
кезеңі 90-100 күн.Тұқымдары сары-қызғылт, аз әжімделген, құрамында 25-
27% ақуыз, дәмдік қасиеті жоғары. 1000 тұқымның массасы 260-310г.
Құрғақшылыққа төзімді, бұршақтарының жарылғыштығы жоғары.Өнімділігі
15-30ц/га.

Біздің зерттеулерімізде көктемде ноқатты себер алдында топырақтың 0-
30 см қабатындағы көлемдік салмағы анықталды және орташа 1,01 – 1,16
г/см³ аралығында болды. Минималды ІІ технологиямен өңделген нұсқада
топырақтың көлемдік салмағы (1,05-1,16 г/см³) минималды І, дәстүрлі және
нөлдік технологиямен өңделген нұсқалардан жоғары болды.  Ал дәстүрлі
технологиямен өңделген нұсқада топырақтың көлемдік салмағы (1,01-1,07
г/см³) бостау болды.

Көктем кезінде топырақтың көлемдік салмағы, г/см³( 05.06.2014 )

Көктемгі егіс алдында топырақтың 1 м тереңдіктегі пайдалы ылғал
мөлшері минималды І және нөлдік технологияда дәстүрлі технологияға
карағанда айтарлықтай жоғары болды.Себу жұмыстарының алдында бұл
нұсқаларда ылғал мөлшері 112мм және 116мм және дәстүрлі технологияға
қарағанда 23,8-28% жоғары болды.Ноқаттың гүлдену кезеңінде тәжірибе
нұсқаларында пайдалы ылғал мөлшері 49-59 мм ді құрады.

Себу жұмыстарының алдында танап арам шөптермен орташа
залалданған -29,4-37,2 дана/м2.Өнімділік минималды І және нөлдік
технологияда айтарлықтай жоғары болды 12,6 және 10,4 ц/га ал бақылау
нұсқасының өнімділігі 9,4-8,6ц/га құрады. Нөлдік технологияда өнімділік
минималды І технологияға қарағанда төмен болды, бірақ дәстүрлі
технологияға қарағанда жоғары 10,8-9,9 ц/га.

Тәжірибе нұсқаларында ноқаттың рентабельділігі минималды І
технологияда 76,7%, нөлдік технологияда 62% және дәстүрлі технологияда
34% болды.

